ՀԻՄՆԱՎՈՐՈՒՄ
«Անշարժ գույք ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ գլխավոր դատախազության թիվ 22.2/22.2/2549-2025 գրությամբ ներկայացված տեղեկատվության համաձայն ՀՀ հակակոռուպցիոն դատարանի՝ թիվ ՀԿԴ/0086/02/23 գործով 2024 թվականի հուլիսի 15-ին կայացված վճռով ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության կողմից ներկայացված հայցը բավարարվել է, վճիռը մտել է օրինական ուժի մեջ, ինչի արդյունքում հօգուտ Հայաստանի Հանրապետության է բռնագանձվել (նշված գույքերի նկատմամբ արդեն իսկ գրանցվել է ՀՀ սեփականության իրավունքը)՝
1. ՀՀ, Կոտայքի մարզ, Առինջ համայնք, 6-րդ փողոց 30-րդ բնակելի տուն հասցեի գույքը (հողամասի կադաստրային ծածկագիր՝ 07-011-0003-0016, շինությունների կադաստրային ծածկագրեր՝ 07-011-0003-0016-001, 07-011-0003-0016-002, 07-011-0003-0016-003, 07-011-0003-0016-004),
1. ք.Երևան, Կենտրոն, Վարդանանց փողոց 5ա շենքի թիվ 292 բնակարան հասցեի գույքը (կադաստրային ծածկագիր՝ 01-006-0134-0136-001-298):
Միաժամանակ խնդրել է քննարկել վերոնշյալ անշարժ գույքը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացնելու հարցը:
Ելնելով վերոգրյալից՝ կոմիտեն մշակել է «Անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ հասցեներում գտնվող պետական սեփականություն հանդիսացող անշարժ գույքը համաձայն հավելվածի ամրացնել կոմիտեին:
 «Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

